
IARSCRÍBHINN 

a ghabhann leis an 

Togra le haghaidh Rialachán ó Pharlaimint na hEorpa agus ón gComhairle 

maidir le Sásra Eorpach um Chobhsú Infheistíochtaí a bhunú 

{SEC(2018) 277 final} - {SWD(2018) 297 final} - {SWD(2018) 298 final}  



 

GA 1  GA 

IARSCRÍBHINN I 
MODH CHUN CÁILÍOCHT NA gCÓRAS AGUS NA gCLEACHTAS BAINISTITHE 

INFHEISTÍOCHTA POIBLÍ SNA BALLSTÁIT A MHEAS 
 
1. Raon Feidhme  
Chun tionchar na hinfheistíochta poiblí agus na tacaíochta féideartha ó SECI a mhéadú, 
cuirfidh an measúnú ar chórais agus cleachtais bainistithe infheistíochta poiblí an mBallstát 
lena n-ardcháilíocht. Cuirfidh an measúnú sin le héifeacht phleanáil, leithdháileadh agus chur 
chun feidhme na hinfheistíochta poiblí ar an leibhéal náisiúnta. 

Tá na táscairí bunaithe ar na prionsabail a leagtar síos leis an Rialachán seo meidir le haidhm 
agus raon feidhme SECI, critéir incháilitheachta agus critéir ghníomhachtaithe. 

 

2. Táscairí 
Scrúdóidh an Coimisiún, i gcomhthéacs an mheasúnaithe cháilíochtúil dá dtagraítear in 
Airteagal 1, 15 tháscaire i leith cinnteoireacht faoin infheistíocht phoiblí ag trí chéim éagsúla 
de thimthriall na hinfheistíochta poiblí dá dtagraítear in Airteagal 1.  

Is iad seo trí chéim thimthriall na hinfheistíochta poiblí: 

1. pleanáil na hinfheistíochta poiblí ar fud na hearnála poiblí (“céim na pleanála”); 

2. leithdháileadh na hinfheistíochta poiblí ar earnálacha agus ar thionscadail (“céim an 
leithdháilte”);  

3. cur chun feidhme tionscadal in am agus de réir an bhuiséid (“céim an chur chun feidhme”).  

Úsáidfear na táscairí seo a leanas chun céim na pleanála a mheas: 

(a) tá na rialacha fioscacha agus na prionsabail fhioscacha leagtha amach sa chaoi go n-
áirithítear leo go mbeidh leibhéil fhoriomlána na hinfheistíochta poiblí leordhóthanach 
intuartha inbhuanaithe; 

(b) tá na pleananna earnálacha leagtha amach sa chaoi go n-áirithítear leo go mbeidh cinntí 
faoin infheistíocht poiblí bunaithe ar thosaíochtaí, meastacháin chostais agus cuspóirí soiléire 
praiticiúla.  

(c) tá na socruithe comhordaithe lárnach agus áitiúla leagtha amach sa chaoi go bhfuil 
pleananna infheistíochta poiblí comhtháthaithe idir na leibhéil éagsúla den rialtas, go bhfuil 
cinnteacht iontu faoi chistiú ón rialtas lárnach agus go n-áirithítear leo go mbeidh tabhairt 
iasachtaí fonáisiúnta ar leibhéil inbhuanaithe; 

(d) bainistítear comhpháirtíochtaí poiblí-príobháideacha sa chaoi go n-áirithítear leo go 
measfar, agus go roghnófar tionscadail agus dliteanais comhpháirtíochtaí poiblí-
príobháideacha go héifeachtach agus go ndéanfar faireachán éifeachtach orthu.  

(e) tá na rialacha maidir le cuideachtaí bunachair leagtha amach sa chaoi go n-áirithítear leo 
go mbeidh na margaí le haghaidh soláthar seirbhísí bunachair oscailte iomaíocha, go mbeidh 
praghsáil an aschuir bonneagair oibiachtúil agus go ndéanfar maoirseacht éifeachtach ar 
phleananna infheistíochta na gcuideachtaí bonneagair. 

Úsáidfear na táscairí seo a leanas chun céim an leithdháilte a mheas:  

(a) buiséadú ilbhliantúil ina bhfuil trédhearcacht agus intuarthacht i leith leibhéil na 
hinfheistíochta ó aireachtaí, cláir agus tionscadail sa mheántéarma; 



 

GA 2  GA 

(b) cuimsitheacht bhuiséadach a léireofar tríd an infheistíocht phoiblí uile, cibé cainéal 
cistiúcháin a úsáidfear, a bheith údaraithe ag an reachtas agus nochta sna doiciméid 
bhuiséadacha;  

(c) aontacht bhuiséadach a léireofar trí chaipiteal láithreach na gcinntí faoi thionscadail aonair 
agus na costais oibríochtúla agus chothabhála a bhainfidh leo a chur san áireamh iontu;  

(d) breithmheas tionscadal a léireofar trí bhreithmheas a dhéanamh agus a fhoilsiú ar na tograí 
le haghaidh tionscadail le modh caighdeánach agus ina gcuirfear riosca féideartha san 
áireamh;  

(e) roghnú tionscadal a léireofar trí thionscadail a roghnú agus a fhormheas go córasach ar 
bhonn critéir thrédhearcacha agus iad a bheith ar na tionscadail infheistíochta poiblí 
fhormheasta.  

Úsáidfear na táscairí seo a leanas chun céim an chur chun feidhme a mheas:  

(a) cosaint na hinfheistíochta poiblí a léireofar le leithreasuithe tionscadail ar leor iad chun 
costais iomlán na dtionscadal a chumhdach agus nach féidir a atreorú faoi rogha an 
fheidhmeannais amháin; 

(b) infhaighteacht chistiúcháin lenar féidir tionscadail a phleanáil agus a thiomnú ar bhonn 
réamhaisnéisí iontaofa agus sreabha airgid tapa as an státchiste;  

(c) trédhearcacht fhorghníomhú an bhuiséid: tairgtear tionscadail infheistíochta poiblí móra de 
réir próiseas iomaíoch trédhearcach, déantar faireachán orthu le linn chur chun feidhme na 
dtionscadal agus iniúchtar iad go neamhspleách; 

(d) bainistíocht tionscadal: sainaithnítear bainisteoir tionscadail agus oibríonn sé i gcomhréir 
le pleananna cur chun feidhme feabhsaithe agus cuireann sé nósanna imeachta agus treoirlínte 
caighdeánaithe ar fáil maidir le coigeartú tionscadal 

(e) faireachán ar shócmhainní poiblí: ráitis airgeadais lena bhfuil cuspóir ginearálta 

 
3. Scórchlár agus tuairisciú 
Déanfar scórchlár agus achoimre le haghaidh gach Ballstáit chun láidreachtaí agus laigí na 
gcóras agus na gcleachtas bainistithe infheistíochta a shainaithint go trédhearcach. 

Cuirfidh an Coimisiún torthaí a mheasúnaithe i láthair i dtuarascáil a chuirfear faoi bhráid na 
mBallstát.  

 
4. Moltaí  
Féadfaidh an Coimisiún moltaí praiticiúla a chur faoi bhráid na mBallstát ar bhonn a 
mheasúnaithe chun gur féidir leis na Ballstáit lena mbaineann feabhas a chur ar éifeachtacht a 
chóras agus na chleachtas bainistithe infheistíochta.  

